
ШАҒЫН ЖӘНЕ ОРТА КӘСІПОРЫНДАҒЫ САЛЫҚТЫҚ ЕСЕП 

САЯСАТЫНЫҢ ТЕОРИЯЛЫҚ АСПЕКТІЛЕРІ 

 

Несіпбай Олжас Мұратұлы,магистрант 1 курс 

ЕНУ,Нұр-сұлтан,Казақстан 

 

Аннотация. В данной статье описывается, как была раскрыта налоговая 

учетная политика в организации, и мнения разных авторов об этом термине. 

Аңдатпа.Бұл мақалада ұйымдағы салық есеп саясаты ашылып көрсетіліп 

және бұл термин жөнінде әртүрлі авторлардың пікірі жазылған 

Abstract.This article describes how the tax accounting policy in the 

organization has been disclosed and the opinions of different authors about this term. 

 

Ключевые слова. Рыночные отношения. Налоговая учетная политика. 

Налоговый кодекс. Налоговый учет. Налоговая база. Отчетный период. 

Кілт сөздер.Нарықтық қатынастар.Салықтық есеп саясаты.Салық 

кодексі.Салықтық есеп.Салық базасы.Есептік кезең.  

Keywords. Market relations. Tax accounting policy. Tax code. Tax 

accounting. The Tax base. Reporting period. 

 

Кіріспе.Қазақстанның нарықтық қатынастарға көшуіне орай, 

мемлекет,шағын орта өнеркәсіпті дамуты қажет екенін сезіне 

бастады.Сондықтан салықтық есеп саясатын дамыту маңызды рөл атқарды. 

Салықты қоғамда болып жатқан экономикалық үдерістерге ғана емес, сондай-

ақ әлеуметтік үдерістерге әсер ету құралы ретінде қолданып, ол негізгі 

реттеуіштердің біріне айналды.Соған орай салықтық есеп саясаты деген 

терминді ашып көрсету маңызды. 

ҚР Салық кодексінің 190 б. сәйкес, «Бухгалтерлік есеп және қаржылық 

есептілік туралы» Қазақстан Республикасының Заңына сәйкес бухгалтерлік 

есеп пен қаржылық есептілік үшін жауапты емес салық төлеушінің салықтық 

есепке алу саясатын қоспағанда, салықтық есепке алу саясаты есеп 

саясатындағы бөлек бөлімге енгізілуі мүмкін, қаржылық есептіліктің 

халықаралық стандарттарына және Қазақстан Республикасының бухгалтерлік 

есеп және қаржылық есептілік туралы заңнамасының талаптарына сай 

әзірленген [1]. 

Бухгалтерлік және салық есебі бойынша заманауи әдебиеттерде салықтық 

есеп саясатының «кәсіпорын тарапынан таңдалған салық есебін жүргізудің 

жиынтығы ретінде» берілген анықтамасы басым түседі.  

В.Р.Бердниктің пікірінше, салық салу мақсаттарына арналған есеп 

саясаты – бұл салық декларациясындағы ұйымның пайдасы туралы дәйекті 

ақпаратты қалыптастыру мақсатында мүліктің, шаруашылық операциялардың, 

кіріс пен шығыстардың салық есебін жүргізу тәсілдерінің жиынтығы [2].  

Келтірілген анықтама зерттелетін ұғымның мәнін жеткілікті түрде толық 

көрсетеді, алайда ұйымның есеп саясаты анықтамасына, таңдау жасау немесе 

есептік әдістеменің өз бетімен әзірленуі мүмкін болатын рұқсатты нұсқалардың 

белгілі бір мөлшерінің болуынан, «таңдау» сияқты анықтама көбірек сәйкес 

келеді. 

Н.Ряскова бойынша салық салу мақсаттары үшін есеп саясаты деген 

ұғымды кәсіпорын таңдаған салық есебін жүргізу тәсілдерінің және салық пен 

алымдарды есептеу тәртібінің жиынтығы деп түсінеді және келесіні білдіреді:  

1) кәсіпорын салық базасын анықтау және қандай да бір салық пен 

алымдарды есептеу тәртібін реттейтін заңнамалық актілермен рұқсат етілген 

бірнеше тәсілдердің бірін таңдайды;  

2) таңдалған тәсілдер кәсіпорында, яғни құрылымдық бөлімшелердің 

орналасқан жерінен тәуелсіз, олардың барлығында белгіленеді; 

3) аталмыш тәсілдер тиісті құжатпен бекітіледі [3].  

Н.Т.Пансковтың пікірінше, салық салу мақсаттары үшін есептік саясат 

салықтар бойынша салық базасын анықтау үшін ақпаратты жалпыландыруға 

мүмкіндік беретін ережелер мен әдістердің жиынтығы болып табылады және 

ұйым қызметінің ерекшеліктеріне және талаптарына сәйкес қалыптасады [4].  

А.Х.Евстафьева салық салу мақсаттары үшін есептік саясат дегеніміз – 

кәсіпорын таңдаған салық есебін жүргізу тәсілдері мен салықтар мен 

алымдарды есептеу тәртібі деп түсінеді [5].  

М.С.Абрютина салық есебінің саясатын (немесе салық салу мақсаттарына 

арналған есептік саясатты) салық төлеуші тарапынан таңдалған салық есебін 

жүргізу тәсілдерінің жиынтығы ретінде сипаттайды [6]. 

А.В.Брызгалинның пікірінше, салық салу мақсаттары үшін есептік саясат 

ретінде – салық төлеуші жасайтын шаруашылық операцияларға салық салу 

режімдерінің бірін таңдау бойынша салық заңнамасының салық төлеушіге 

ұсынатын ықтимал шешімдердің кешені деп түсінген жөн [7].  

«Салықтық есеп саясаты» ұғымына анықтама беру бойынша ғалымдар 

көзқарастарының салыстырылуы 1 кестеде көрсетілген. 

Кестеден көріп отырғанымыздай, салық салу мақсаттары үшін есеп 

саясаты түрлі авторлардың анықтамасында процедуралар, ережелер, әдістер, 

тәсілдер ретінде көрінеді. Осынша сан алуан тұжырымдаулардың себебі 

құбылыстың мәнін әркелкі түсінуден гөрі, зерттеліп отырған ұғымның мазмұны 

жағынан бірыңғай терминологияның болмауында.  

Кейбір авторлар «салық салу мақсатындағы есеп саясаты» деген сөз 

орамын қолданса, басқалары – «салық саясаты» және «есептік-салықтық 

саясаты» деген сөз тіркестерін қолданады. Д.С.Жакипбековтың пікірінше, 

салықтық есеп саясаты Қазақстан Республикасында салық есебін ұйымдастыру 

негізі болып табылады. Оның пайымдауынша, ҚР СК-де бекітілген «салықтық 

есепке алу саясаты» терминін қолданған жөн, ол салық есебі бойынша есептік 

процедураларды жүргізу және компанияның салық есептіліктерін ұсыну 

түрінде салық есебінің саясаты ұғымын нақтылауға мүмкіндік береді [8]. 

Кесте 1 – Салық есебі бойынша «салықтық есеп саясаты» ұғымын 

тұжырымдау 

«Салықтық есеп саясаты» ұғымы келесідей 

қарастырылады 

ҚР СК талаптарын сақтай отырып, салық 

есебін жүргізу тәртібін белгілейтін, салық 

төлеушінің (салық агентінің) қабылдаған 

құжаты 

+ +        

Салық есебін ұйымдастырудың негізі  +        

Салық салу режімдерінің бірін таңдау 

бойынша ықтимал шешімдердің кешені 
  +       

Кәсіпорын таңдаған салық есебін жүргізу 

тәсілдерінің жиынтығы 
     +  +  

Мүліктің, шаруашылық операциялардың, 

кіріс пен шығыстардың салық есебін жүргізу 

тәсілдерінің жиынтығы 

    +     

Ұйымдастырылуы міндетті ережелер         + 

Ережелер мен әдістердің жиынтығы    +   +   

Салық есебін жүргізу тәртібі      +    

Ішкі нормативтік-құқықтық құжат         + 

Ескерту - [2-9] мәліметтер негізінде автормен дайындалған 

 

Ұ.Б.Юсуповтың пікірінше, салық есебінің саясатын нақты есептік 

кезеңдегі ұйымның салық есебінің барлық ерекшеліктерін ашып көрсететін, 

ішкі нормативтік-құқықтық құжат ретінде тұжырымдауға болады [9]. 

Ұйымның тиімді салықтық есеп саясатын қалыптастыру кезінде негізгі 

принциптерді таңдай алуға болады (1 сурет): 

- заңдылық, қолданыстағы заңнаманы салықтық есепке алу саясатын 

қалыптастыру мен іске асыруда қатаң сақтау; 

- салықтық есепке алу саясатының құралдарын тиімді пайдалану арқылы 

кірістілік, мемлекеттік бюджетке мүмкін салық төлемдерін азайту; 

- тиімділік пен шындық, яғни, қолданыстағы заңнамаға сәйкес барлық 

мүмкіндіктерді пайдалану, мысалы, жеңілдіктерді пайдалану; 

- баламалығы, салықтық жоспарлаудың оңтайлы нұсқасын таңдау, 

бірнеше баламалы нұсқаларды зерттеу және осы опцияны компанияда қолдану; 

- қолданыстағы заңнамадағы өзгерістерді мүмкіндігінше қысқа мерзімде 

ескеру үшін компанияның салықтық есепке алу рәсімін жылдамдату, түзету; 

- түсінікті және жарамдылық; салықтық есепке алу саясатының барлық 

компоненттері заңды және экономикалық негіздемеге ие болуы тиіс және салық 

органдарына түсінікті болуы керек [10]. 

Барлық осы қағидаларды іске асыру салық есептілігіндегі қателіктер мен 

кемшіліктерді жою үшін ұйымның салық салудың әрбір саласында маңызды. 

 

 
Сурет 1 - Салықтық есеп саясатының қалыптастыру принциптері 

 

В.П.Проскурина, өзінің «Түрлі заңды тұлғаларға арналған салықтық есеп 

саясаты» кітабында жазғандай, салықтық есеп саясатын әзірлеу үшін үш шарт 

қажет [11]: 

- ниет; 

- ұқыптылық пен жауапкершілік; 

- салық төлеушілер салық есебін жүргізуге және салық есептілігін құруға 

негіз етіп алған нормативтік құжаттар, дәлірек айтқанда: 

- Қазақстан Республикасының №99-IV «Салық және бюджетке төленетін 

басқа да міндетті төлемдер туралы» Кодексі (белгілі бір жылға өзгертулер мен 

толықтырулар енгізілген); 

- төлеушісі субъекті болып табылатын, барлық салық түрлері мен 

бюджетке төленетін міндетті төлемдер бойынша есеп беру үшін уәкілетті 

органмен (белгілі бір жылы) бекітілген салық нысандарының бланкілері; 

- төлеушісі субъекті болып табылатын, барлық салық түрлері мен 

бюджетке төленетін міндетті төлемдер бойынша есеп беру үшін уәкілетті 

органмен (белгілі бір жылы) бекітілгенсалық есептілігін құру ережелері.  

Салықтық есеп саясаты салық заңнамасында ұйымдарға салық салу 

мақсаттары үшін ескерілетін бірнеше баламалы нұсқалар мен әдістердің бірін 

таңдауға мүмкіндік беретін белгілі бір нормалар бар болуымен кәсіпорындарға 

қажет. Ұйыммен қабылданған салық есебінің ұйымның барлық оқшауланған 

бөлімшелері үшін міндетті болып табылады. Ұйым шаруашылық қызметтің 

жаңа түрлерін жүзеге асыруды бастаған жағдайда, ол салық есебінің 

саясатында бұл қызмет түрлеріне салық салу мақсаттары үшін есепке балу 

қағидаттары мен мен тәртібін анықтауға және көрсетуге міндетті.  

Қорытынды.Осыған орай, салықтық есеп саясаты – бұл салық 

заңнамасының талаптарын сақтай отырып, салық есебін жүргізу тәртібін 

белгілейтін, ұйым қабылдаған құжаттама. 

